
INSTRUCIÓNS para a realización da xustificación económica a través de informe de auditor
para os proxectos de investigación galegos presentados á convocatoria de expresións de
interese do ISCIII para o financiamento de proxectos de investigación sobre o SARS-CoV-2
e a enfermidade COVID-19 con cargo ao Fondo COVID-19

Procedemento IN845D

O obxecto deste informe é tanto a validación da correcta xustificación dos gastos vinculados ao
orzamento do proxecto como a verificación do cumprimento doutras condicións requiridas pola
normativa aplicable.

O informe de auditoría axustarase ao disposto na Orde EHA/1434/2007, do 17 de maio, e deberá
ser realizado por un auditor inscrito no Rexistro Oficial de Auditores de Contas, cuxa designación
corresponderá ao beneficiario da axuda.

O informe de auditoría deberá axustarse, ademais, á Orde HFP/1979/2016, do 29 de decembro,
pola que se aproban as normas sobre os gastos subvencionables dos programas operativos do
Fondo Europeo de Desenvolvemento Rexional para o período 2014-2020.

Ademais, terá en conta as bases reguladoras e as instrucións que se detallan neste anexo.

1. Análise e comprobacións que efectuará o auditor.

O auditor, na súa análise, deberá verificar a memoria económica e ter en conta:

1. As condicións da resolución de concesión.

2. O orzamento susceptible de financiamento establecido na resolución de concesión e, se é o
caso, nas resolucións posteriores que impliquen modificacións autorizadas pola Axencia Galega
de Innovación.

3. Que a información económica contida na memoria económica está soportada por unha relación
clasificada dos gastos e investimentos da actividade financiada, con identificación do acredor e do
documento (factura ou documento de valor probatorio equivalente segundo a normativa nacional e
comunitaria aplicable á subvención), o seu importe, data de emisión e data de pagamento, tal e
como se describe de forma detallada no artigo 27 para cada tipoloxía de gasto.

4. Que a entidade dispón de documentos orixinais acreditativos dos gastos xustificados e do seu
pagamento e que os devanditos documentos foron reflectidos nos rexistros contables, tal e como
se indica de forma detallada no artigo 27 para cada tipoloxía de gasto.



5.  Que  os  gastos  e  investimentos  que  integran  a  relación  cumpren  os  requisitos  para  ter  a
consideración de gasto susceptible de financiamento.

6.  Que  todos  os  pagamentos  dos  gastos  executados  están  realizados  dentro  dos  prazos
establecidos no artigo 25.

7. Verificar que a entidade mantén un sistema de contabilidade separado ou un código contable
adecuado  que  facilite  unha  pista  de  auditoría  apropiada  en  relación  con  todos  os  gastos
correspondentes aos investimentos realizados no proxecto.

8. Verificar que as entidades beneficiarias contan cunha contabilidade separada de actividades
económicas e non económicas.

Coa xustificación de cada anualidade, os beneficiarios presentarán un resumo de execución da
subvención correspondente aos custos directos:

Os custos directos son aqueles que están directa e inequivocamente relacionados coa actividade
subvencionada  e  cuxo  nexo  con  esta  actividade  pode  demostrarse.  Consideraranse  custos
directos subvencionables os seguintes:

1) Persoal.

O auditor deberá analizar e verificar a existencia da documentación e requisitos detallados no
artigo 27 e comprobar:

a) Se o persoal está incluído dentro do orzamento susceptible de financiamento que figura na
resolución  de  concesión  ou  resolucións  posteriores  de  modificación  aprobadas  pola  Axencia
Galega de Innovación.

b) Que o persoal cumpre os requisitos establecidos no artigo 8 da convocatoria para os custos de
persoal.

c) Comprobación das retribucións satisfeitas das persoas que imputaron horas de acordo coa
documentación xustificativa (nóminas e xustificantes de pagamento e certificado de retencións de
IRPF).

d)  Comprobación  do  custo  da  Seguridade  Social  imputable  a  cada  beneficiario  mediante  os
modelos RNT e RLC de cotización á Seguridade Social e documento de pagamento de todos os
meses de actividade do proxecto.

e) Se o persoal está incluído no informe de vida laboral da empresa, se o tipo de contrato é
subvencionable  e  se  o  grupo  de  cotización  se  corresponde  co  que  figura  na  resolución  de
concesión.



f) Comprobación, no caso de persoal de nova contratación para o proxecto (artigo 24), que se fai
mención expresa no seu contrato de traballo ao cofinanciamento Feder no marco do eixe 1 do
programa  operativo  Feder  Galicia  2014-2020  (obxectivo  específico  1.2.3),  e  á  presente
convocatoria.

g)  Comprobación  de  que  toda  a  documentación  xustificativa  é  coherente  co  calendario  de
realización do proxecto que figura na resolución de concesión ou as posibles ampliacións de prazo
de execución aprobadas pola Axencia Galega de Innovación.

h)  Verificar  que se cumpren o resto de requisitos e que se conta con toda a documentación
xustificativa indicada na presente convocatoria para este concepto subvencionable.

2) Equipamento e material instrumental: amortización de activos.

O auditor deberá analizar e verificar a existencia da documentación e requisitos detallados no
artigo 27, comprobando:

a) Se este concepto está incluído dentro do orzamento financiable que figura na resolución de
concesión  ou  resolucións  posteriores  de  modificación  aprobadas  pola  Axencia  Galega  de
Innovación.

b) Se a cota anual de amortización, a data de inicio da amortización e o importe de adquisición de
cada  equipamento  é  a  reflectida  nos  rexistros  contables  da  sociedade  e  se  corresponde  co
indicado na documentación de solicitude do proxecto.

c) Debe verificar  que os equipamentos que se están a amortizar non recibiron calquera outra
axuda pública para a súa adquisición.

d) Verificar, no caso de que o importe do gasto subvencionable iguale ou supere os 15.000 € no
global do proxecto para un mesmo provedor, que se achegaron un mínimo de tres ofertas de
diferentes provedores, con carácter previo á contratación do compromiso para a prestación do
servizo ou a entrega do ben, agás que polas especiais características dos gastos non existan no
mercado  suficiente  número  de  entidades  que  os  presten  ou  subministren.  Estas  excepcións
deberán xustificarse. A elección entre as ofertas presentadas realizarase de conformidade con
criterios de eficiencia e economía, e achegarase unha memoria xustificativa cando a elección non
recaia na proposta económica máis vantaxosa.

e) Verificar que se cumpre o resto de requisitos e se conta con toda a documentación xustificativa
indicada na presente convocatoria para este concepto subvencionable.

3)  Para  as  partidas  de  gasto  de  material  funxible  e  outros  gastos  complementarios  para  a
execución do proxecto:



O auditor deberá analizar e verificar a existencia da documentación e requisitos detallados no
artigo 27, comprobando:
a)  Se eses conceptos están incluídos dentro do orzamento susceptible de financiamento que
figura  na resolución de concesión ou resolucións  posteriores  de modificación aprobadas pola
Axencia Galega de Innovación.

b)  Verificar  que  as  datas  das  facturas  e  os  documentos  acreditativos  do  pagamento  son
coherentes co calendario de realización do proxecto que figura na resolución de concesión ou as
súas posibles ampliacións de prazo de execución aprobadas pola Axencia Galega de Innovación.

c) Verificar, no caso de que o importe do gasto subvencionable iguale ou supere os 15.000 € no
global do proxecto para un mesmo provedor, que se achegaron un mínimo de tres ofertas de
diferentes provedores, con carácter previo á contratación do compromiso para a prestación do
servizo ou a entrega do ben, agás que polas especiais características dos gastos non exista no
mercado  suficiente  número  de  entidades  que  os  presten  ou  subministren.  Estas  excepcións
deberán xustificarse. A elección entre as ofertas presentadas realizarase de conformidade con
criterios de eficiencia e economía, e achegarase unha memoria xustificativa cando a elección non
recaia na proposta económica máis vantaxosa.

d)  Verificar  que  se  cumpre  o  resto  de  requisitos  e  que  se  conta  con  toda  a  documentación
xustificativa indicada na presente convocatoria para este concepto subvencionable.

estación do servizo ou a entrega do ben, agás que polas especiais características dos gastos non
exista  no  mercado  suficiente  número  de  entidades  que  os  presten  ou  subministren.  Estas
excepcións  deberán  xustificarse.  A  elección  entre  as  ofertas  presentadas  realizarase  de
conformidade con criterios de eficiencia e economía, e achegarase unha memoria xustificativa
cando a elección non recaia na proposta económica máis vantaxosa.
d)  Verificar  que  se  cumpre  o  resto  de  requisitos  e  que  se  conta  con  toda  a  documentación
xustificativa indicada na presente convocatoria para este concepto subvencionable.

4) Para os custos de subcontratación:

O auditor deberá analizar e verificar a existencia da documentación e requisitos detallados no
artigo 27, comprobando:

a) Se este concepto está incluído dentro do orzamento susceptible de financiamento que figura na
resolución  de  concesión  ou  resolucións  posteriores  de  modificación  aprobadas  pola  Axencia
Galega de Innovación.

b)  Verificar  que  as  datas  das  facturas  e  os  documentos  acreditativos  do  pagamento  son
coherentes co calendario de realización do proxecto que figura na resolución de concesión ou as
súas posibles ampliacións de prazo de execución aprobadas pola Axencia Galega de Innovación.



c) Verificar a subscrición do contrato entre o beneficiario e a entidade subcontratista e que este
recolle os aspectos mínimos indicados no artigo 27 desta convocatoria.

d)  Verificar  que  se  cumpre  o  resto  de  requisitos  e  que  se  conta  con  toda  a  documentación
xustificativa indicada na presente convocatoria para este concepto subvencionable.

5) Outros custos.

O auditor deberá analizar e verificar a existencia da documentación e requisitos detallados no
artigo 27, comprobando:

a)  Se eses conceptos están incluídos dentro do orzamento susceptible de financiamento que
figura  na resolución de concesión ou resolucións  posteriores  de modificación aprobadas pola
Axencia Galega de Innovación.

b) As datas das facturas e os documentos acreditativos do pagamento deberán ser coherentes co
calendario de realización do proxecto que figura na resolución de concesión ou as súas posibles
ampliacións de prazo de execución aprobadas pola Axencia Galega de Innovación.

c) Nos gastos de auditoría deberá verificar que o custo non supera os límites establecidos (artigo
8).

d)  Verificar  que  se  cumpre  o  resto  de  requisitos  e  que  se  conta  con  toda  a  documentación
xustificativa indicada na presente convocatoria para este concepto subvencionable

2. Outras obrigas e comprobacións que ten que efectuar o auditor.

a) Deberá conservar copia de toda a documentación utilizada para a análise e verificación dos
conceptos incluídos na memoria económica durante o prazo que sexa legalmente exixible.

b) Comprobará, no lugar de desenvolvemento do proxecto, a existencia de indicación visible do
financiamento por parte da Axencia Galega de Innovación e que se cumpre o resto de requisitos
en materia de publicidade e información recollidos no Regulamento 651/2014 da Comisión, do 17
de xuño de 2014, e nas bases reguladoras desta convocatoria.

c)  Analizará  a  concorrencia  de  subvencións,  axudas,  ingresos  ou  recursos  para  a  mesma
finalidade  para  efectos  de  determinar  a  súa  incompatibilidade  segundo  o  disposto  nesta
convocatoria,  tendo en conta a información recollida nos modelos X9 e X10 presentados coa
xustificación das axudas.

d) Calquera outra que derive da verificación dos requisitos indicados nesta convocatoria e no resto
de normativa que lle é de aplicación (artigo 37 das bases reguladoras).


